
 Сиз илмга бор-йўғингизни 
бермагунингизча, 

у сизга бирор нарса
 бермайди.

  Имом ҒаззолИй

Кун ҳикмати

Кун нафаси
Президент Шавкат Мир-

зиёев 21-22 апрель кунлари 
Қашқадарё вилоятига сафар 
қилади. Ташриф давомида ҳу-
дудда олиб борилаётган бунёд-
корлик ишлари, саноат кор-
хоналари ва ижтимоий соҳа 
 объектлари билан танишиш, 
халқ билан мулоқот қилиш, ви-
лоятни ривож лантириш ва аҳо-
ли турмуш шароитини яхшилаш 
бўйича янги вазифаларни белги-
лаш режалаштирилган.

* * *

Ўзбекистон Республикаси 
Бош вазирининг ўринбосари 
– инвестициялар ва ташқи сав-
до вазири Сардор Умурзоқов 
Саудия Арабистонининг SABIC 
нефть-кимё корпорациясининг 
штаб-квартирасига ташриф бу-
юрди. У ерда корпорация бош 
ижрочи директори Юсеф Аб-
дуллоҳ ал-Беньян билан учра-
шув ташкил этилди.

* * *

Ар-Риёд шаҳрида Ўзбекис тон 
Республикаси Бош вазирининг 
ўринбосари – инвестициялар 
ва ташқи савдо вазири Сардор 
Умурзоқов Саудия Арабистони-
нинг «ACWA Power» компанияси 
бошқаруви раиси Муҳаммад 
Абунайан билан учрашди.

* * *

Навоий шаҳрида «Навоий 
кон-металлургия комбинати» 
акциядорлик жамиятининг 2022 
йил биринчи чорагида амалга 
оширилган ишларига бағишлан-
ган матбуот анжумани ўтказилди.

* * *

Фарғона вилоят ҳокими Хай-
рулла Бозоров Сўх туманида-
ги ўрганишлари доирасида Сўх 
дарёси атрофида жойлашган 
Сурати мавзесида, тоғ тепасида-
ги «Санги ойна» зиёратгоҳини 
бориб кўрди.

* * *
Алишер Навоий номида-

ги Ўзбекистон давлат академик 
катта театрида «Тошкент баҳо-
ри» VI Халқаро опера ва балет 
санъати фестивали бошланди.

* * *
Юртимизда жорий йил 30 

апрель – 18 май кунлари олтин-
чи халқаро жаз фестивали бў-
либ ўтади.

газета 
нега  керак?

«Ishonch»датранспорт вазирлиги 
эътиборига!

чоп этилГач...саволи

Электр таъминоти 
яхшиланди

Шу кунларда метро ва автобуслар-
 да Humo карталари билан йўлкира 
тўловини амалга оширишда му-
аммо юзага келаётганидан кўпчи-
лик норози. 

Ҳақиқатан ҳам, эрталаб ва кечқурун 
тиғиз пайтларда метро бекатларидаги 
касса олдида турнақатор навбатлар 

юзага келяпти. Навбатдагиларнинг кўпчи-
лиги ёшлар, талабалар.

Хўш, нима учун улар замонавий тўлов 
карталаридан фойдаланиш ўрнига чипта со-
тиб олишни «маъқул» кўришмоқда? 

Ижтимоий тармоқларда бир фойдала-
нувчи буни қуйидагича изоҳлайди: 

«Метрога тушишда Humo карта-
си орқали тўлов ўтмади. Бекат ходима-
си «Картангиз блокланган, бориб чипта 
олинг», деди. Навбатда туриб, кассадан 
чипта олишга мажбур бўлдим. Метродан 
чиқибоқ, банкдан аниқлаштирдим, карта 
банк тарафидан блокировка қилинмаган 
экан. Humo тизимида ҳам муаммо йўқ – 
 бошқа терминалларда тўлов ва ўтказма-
лар амалга ошмоқда.

Туш вақтида яна метрога тушишда 

шу муаммо такрорланди. Навбатда тур-
ганларнинг айтишича, йўловчиларни АТТО 
карталарини сотиб олишга мажбурлаш 
учун шундай қилинмоқда. Поезд кутиб 
турган талабалардан бирининг ёзғириши-
ча, унинг картаси бир неча бор блоклангач, 
охири АТТО картасини сотиб олишга маж-
бур бўлган. 

Бу гапни жуда кўпчилик тасдиқламоқда. 
Уларнинг таъкидлашича, мазкур усул кун-
дан-кунга авж олмоқда экан. Метрода си-
налган усул энди автобусларга ҳам кўчибди 
(дарвоқе, ўтган ҳафта 13-автобусдан фой-
даланганимда ҳам «Humo картангиз блок-
ланган», дея баҳона қилишганди).

Вазиятга аниқлик киритиш ва жамоат 
транспортида блокланган картани блок-
дан ечиш учун АТТО тизимининг 78-140-08-
08 рақамига қўнғироқ қилдим. Афсуски, опе-
ратор Humo карталарини блоклаш нима 
учун юз бераётганига аниқ-тиниқ изоҳ 
бера олмади ва блокдан ечиш учун компа-
ния сайти орқали сўров юбориш лозимли-
гини айтди.

Компания сайтига (https://atto.uz/ru) 
кириб, Humo картамни блокдан чиқардим. 
Энг қизиғи, картани блокдан ечишим билан 
йўл ҳақи учун тўлов яна бир марта ушлаб 
қолинди. Назаримда, муаммолар сунъий ва 
атайин яратилган...

Аҳолининг куйинганича бор – амалдор-
ларимиз жамоат транспортида юрмайди ва 
бу муаммолардан хабари ҳам бўлмаса ке-
рак. Аммо аҳоли энди нақдсиз тўловларга 
кўникаётган бир пайтда йўқ жойдан  сунъий 
муаммо яратилаётгани, яна ҳам аниқроқ 
айт ганда, йўловчилар учун ҳеч қандай тан-
лов қолдирмасдан АТТОга ўтишга ундалаёт-
ганини қандай тушуниш мумкин?

Хўш, Транспорт вазирлиги мутасаддила-
ри мазкур вазиятни қандай изоҳлашади?

Ғуломжон МиРаҲМЕДов,
«ISHONCH»

«Ishonch» газетаси-
нинг шу йил 15 март-
даги сонида «Кўзбўя-
мачилик токайгача?» 
сарлавҳали мақола 
эълон қилиниб, унда 
Учкўприк тумани-
нинг Қўрғонча қиш-
лоғидаги электр му-
аммоси ҳақида сўз 
борган эди.

Мазкур мақолага Фарғона ҳудудий электр тармоқлари кор-
хонаси қуйидагича муносабат билдирди:

Учкўприк туманидаги Қўрғонча қишлоғининг электр таъмино-
тини яхшилаш мақсадида 10 кВли электр узатиш тармоғи учун 
10 дона темир-бетон таянчлари ўрнатилиб, ҳудуддаги 81-сонли 
трансформатор пункти юкламалар марказига кўчирилган.

Юқоридаги мурожаатга асосан Учкўприк тумани электр 
таъминоти корхонаси мутахассислари томонидан қишлоқ фа-
оллари билан жойида ўрганиш ўтказилган бўлиб, айни вақтда 
электр таъминотига оид ҳеч қандай муаммо мавжуд эмаслиги 
аниқланган. 

   М.ЮлДаШЕва,
«Фарғона ҲЭТК» АЖ УМБ директори                   

Ўзбекистон Республикаси Ва-
зирлар Маҳкамасининг 2019 
йил 6 сентябрдаги «Меҳнат 

бозорида меҳнат муносабатла-
рини тартибга солишга доир қў-
шимча чора-тадбирлар тўғриси-
да»ги 743-сонли қарори билан 
тасдиқланган Табиий-иқлим ва 
маиший шароитлари оғир ва ноқу-
лай бўлган жойларда ишловчи хо-
димлар меҳнатига ҳақ тўлашга ту-
ман коэффициентларини, шунинг-
дек, уларга ҳар йили бериладиган 
қўшимча таътилнинг энг кам муд-

датини белгилаш ва қўллаш тар-
тиби тўғрисидаги низомга кўра, 
иш ҳақига Мўйноқ ва Қўнғирот 
туманларида 30 фоиз, Зарафшон, 
Учқудуқ шаҳарларида эса 60 фоиз 
устамалар берилиши белгиланган.

Табиийки, иқлим шароити оғир 
ва ноқулай жой деганда кўз олди-
мизга Мўйноқ келади.

Хўш, шундай экан, нима учун 
экологик эпимарказда жойлаш-
ган ҳудудда ишловчи ходимлар 

меҳнатига яраша ҳақ олмайди? 
Уларга зарафшонлик, учқудуқ-
ликлардан икки карра кам фоиз 
тўланиши адолатданми?

Ахир, Орол муаммоси туфайли 
экологик вазият издан чиқиб, 
аҳоли ўртасида касалланиш ва 
ўлим ҳолати кун сайин ортиб бо-
раётганини статистик маълумот-
лар ҳам тасдиқлаб турибди. Хусу-
сан, Қорақалпоғистоннинг шимо-
лий туманларида гипертония ва 

мия инсульти касаллиги ҳар беш 
йилда 50-55 фоизга ортмоқда.

Гапнинг индаллоси, Мўйноқни 
ҳар томонлама ривожлантириш 
бугунги куннинг долзарб масаласи 
экан, ҳукуматнинг юқоридаги қа-
рори ва низомига ўзгартириш ки-
ритиш керак эмасми?

алмас МаДРЕЙМов,
шифокор

Мўйноқ тумани

нинг
Фарғона
вилояти

Қорақалпоғистон
Республикаси Устама тартибига

ўзгартириш киритиш зарур
таклиф

аслида матбуотга кўп нарса керак эмас, сиз 
унга қулоқ солинг, унинг қонуний талабига 
жавоб беринг, унинг ўз вазифасини 
сидқидилдан бажаришига монелик 
қилманг. Шунда у ўзини ўзи боқади ҳам, 
ривожланади ҳам, жамият тараққиётига  
катта хизмат қилади ҳам.

>>>   3-саҳифада ўқинг...

ортида ким бор?

Маданият, спорт ва туризм ходим-
лари касаба уюшмаси Фарғона 
вилояти бирлашган қўмитаси-
нинг навбатдаги III қўмита маж-
лисида 2021 йилда амалга оши-
рилган ишлари юзасидан ҳисобот 
 тингланди.

Айни пайтда тармоқда 105 та бошланғич 
ташкилот бўлиб, аъзолар сони 7 минг 
252 нафарни ташкил этади.

Ўтган давр мобайнида жамоа шартнома-
ларидаги шартларнинг бажарилиши эвазига 
аъзоларнинг манфаатдорлик даражаси 2021 
йилда 2  миллион 756 минг 600 сўмни ташкил 
этди. Бу кўрсаткич 2020 йил билан таққослан-
ганда 505 минг 500 сўмга кўп демакдир.

Касаба уюшма афзалликларини кенг 
тарғиб қилиш, ташкилот ва муассасаларни 
касаба уюшма аъзолигига жалб қилиш мақ-
садида ҳам бир қанча ижобий ишлар амалга 
оширилди. 

Хусусан, тармоқ тизимидаги ижтимоий 
шериклар, яъни иш берувчилар билан вилоят 
туризм бошқармаси, Фарғона ихтисослашти-
рилган мақом мактаб-интернати, Шоҳимар-
дон табиат музейи, «Дониёр сифатли мебел-
лари» оилавий корхонаси, Ўзбекистон ку-
раш Федерацияси Фарғона вилояти бўлими, 
Бувайда, Ёзёвон, Фурқат туманларидаги Бо-
лалар-ўсмирлар спорт мактаби, Ўзбекистон 
давлат жисмоний тарбия ва спорт универси-
тети, «Орзу таъмир-қурилиш» МЧЖ, Фарғона 
вилояти Ёзувчилар уюшмаси, Фарғона шаҳар 
Аҳмад ал-Фарғоний номли оромгоҳ, Э.Воҳи-
дов номидаги ижодкорлар боғи, Фарғона 
шаҳридаги «Ресторан МТ» МЧЖ раҳбарияти 

билан тўғридан-тўғри музокаралар олиб бо-
рилди ва тармоқ касаба уюшмаси бошланғич 
ташкилотини тузиш тўғрисида шартномалар 
имзоланди. Ходимларнинг ижтимоий-иқти-
содий, ҳуқуқий манфаатлари ҳимояга олинди.

2021 йил давомида 103 та ташкилот ва 
муассасада 580 нафар касаба уюшма аъзо-
сига 154 млн. 520 минг сўм, жумладан, иш бе-
рувчи ҳисобидан 44 млн. 690 минг сўм, ка-
саба уюшмаси маблағлари ҳисобидан 109 
млн. 830 минг сўм маблағ ходимларнинг 

ижтимоий-иқтисодий, маданий-маърифий 
ва ҳуқуқий манфаатларини ҳимоя қилишга 
сарфланди. 

«Саховат», «Мурувват» уйларида яшовчи-
лар ҳолидан хабар олиниб, уларга кийим-ке-
чаклар совға қилинди. 

Юртимизда нишонланадиган байрамлар 
арафасида нафақадаги фахрийларга иззат- 
икром кўрсатилиб, эсдалик совғалари топ-
ширилди. 

Ташкилот ва муассасаларда меҳнат қи-

лаётган ходимларнинг 45 нафар фарзанди 
оромгоҳларда соғломлаштирилди. 

Тармоқ тизимида ишловчи касаба 
уюшма аъзоларининг 113 нафари, оила 
 аъзоларининг 34 нафари, ташкилот ва му-
ассасаларда ишлайдиган пенсионерлар-
дан 14 нафари имтиёзли, уларнинг 9 на-
фари касаба уюшмалари тасарруфидаги 
санаторийларда саломатликларини бепул 
 мустаҳкамлаш имкониятига эга бўлдилар.

Ходимлар бўш вақтларини мазмунли ўт-
казишлари ҳамда уларни бой маданиятимиз 
ва тарихий меросимиз билан яқиндан та-
ништириш мақсадида уларни ва ўзлари оила 
аъзолари учун Хива, Самарқанд, Тошкент ва 
Наманган вилоятларига саёҳатлар уюшти-
рилди.

Шунингдек, мажлисда кун тартибидан 
ўрин олган 2022 йилдаги устувор йўналиш-
лар ҳамда бирлашган қўмита ва тафтиш ко-
миссияси таркибида бўшаб қолган ўринларга 
янги аъзолар сайлаш тўғрисидаги масала-
лар атрофлича кўриб чиқилди ва тегишли 
таклифлар берилди.

Манзурахон аКРаМова,
Маданият, спорт ва туризм

 ходимлари касаба уюшмаси  республика 
кенгашининг Фарғона вилояти

бўйича масъул ташкилотчиси

2021 йилда 185 та бошланғич ташкилотда меҳнат қи-
лувчи 12301 нафар ходим манфаатларини ҳимоя 
қилган бўлсак, олиб борилган тарғибот-ташвиқот 

ишларидан сўнг нодавлат сектори корхоналари ҳисо-
бига ҳозир тасарруфимиздаги ташкилотлар 197 тага етди. 
 Аъзолар сони эса 15245 нафар.

Сир эмаски, у ёки бу ташкилотда меҳнатни муҳофаза 
қилиш тадбирларига қаратилаётган эътибор ортида хо-
димлар хавфсизлиги ва саломатлиги туради. Айниқса, қу-
рилиш ва транспорт соҳаларида бу жуда муҳим. Зеро, 
машаққатли соҳа вакиллари беписандлик жабрини тор-
тишга эмас, энг яхши меҳнат шароитларига муносиб. 
Шунга кўра, 2021 йилда меҳнатни муҳофаза қилиш ва ҳа-
ракат хавфсизлигини таъминлаш бўйича жамоа шартно-
маларига киритилган мажбуриятлар ижроси ортиғи би-
лан бажарилди.

Афсуски, ходимлари касаба уюшма имтиёзларидан 
фойдаланаётган намунали корхоналар билан бирга, иш-
чи-хизматчилари ижтимоий-иқтисодий ҳимоясига панжа 
орасидан қараётган иш берувчилар ҳам йўқ эмас. Шу са-
баб ўтган даврда Ўзбекистон касаба уюшмалари Феде-
рацияси Қашқадарё вилояти кенгаши меҳнат-техник ва 
ҳуқуқ инспекторлари билан биргаликда кўпгина нодавлат 
сектори корхоналарига ташриф буюриб, касаба уюшма 
афзалликлари ҳақида тушунтириш ишлари, суҳбатлар 
олиб бордик. Аммо беш қўл баравар эмас деганлари-
дек,  «Кўркам бино сервис» хусусий корхонаси раҳбари, 
«Тутак» МЧЖ, «Қаршиспецмонтажстрой» МЧЖ, «Олтин 
нишони» хусусий корхонасида ходимларнинг ижтимо-
ий-иқтисодий ва ҳуқуқий ҳимоясига бефарқлик билан 
ёндашилаётганига гувоҳ бўлдик.

Шунингдек, «Араб Қовчин иқболи» МЧЖ, «Дилобар 
Ҳамидовна» МЧЖ, «Пудина Қувончбек» МЧЖ, «Дашт қу-
рилиш таъмирлаш файз», «Умидбек Абдулла писари» ху-
сусий корхоналарида касаба уюшма қўмитаси тузилган 
бўлса-да, ташкилот раҳбарлари аъзолик бадалларини 
тўлаш, ходимларни касаба уюшма имтиёзларидан баҳра-
манд қилиш ишларини пайсалга солишаётир.  

 Аксинча, «Элёр лойиҳа қурилиш компанияси» МЧЖ, 
«1-сон комплекс лойиҳа қурилиш» хусусий корхонаси, 
«Яккабоғ қўрғони қурилиш инжиниринг компанияси», 
«Персоналқурилиш савдо» МЧЖ каби корхоналардаги 
касаба уюшма қўмитаси фаолиятидан, кўрсатилаётган 
хизматлардан иш берувчи ҳам, ходимлар ҳам хурсанд.  

Тармоқдаги ишчи-ходимлар фарзандлари Яккабоғ ту-
манидаги «Автомобилчи» оромгоҳида ҳордиқ чиқаради. 
Оромгоҳ эса анча таъмирталаб. Бир вақтлар бу оромгоҳ 
тоғлар қўйнидаги энг баҳаво, иқлими инсон саломат-
лигига ижобий таъсир кўрсатадиган маскан эди. Айни 
пайтда масканнинг мулкчилик шаклида ўзгариш бўлди. 
Маскан «Автомобилчи ёшлар оромгоҳи» масъулияти 
чекланган жамиятига айлантирилиб, мавжуд шароит-
ларни яхшилашга эътибор қаратиляпти. 

Ҳудудда сув муаммоси бор эди. Қудуқ қазиш ишлари 
олиб борилаётир. Аммо оромгоҳни қайтадан қуриш ва 
замон талабларига мос гўзал масканга айлантириш учун 
катта маблағ зарур бўлади, албатта.

Хабарингиз бор, Қашқадарёда Ўзбекистон касаба 
уюшмалари Федерацияси ҳомийлигида «Зиё чашма-
лари» оромгоҳи қайта қурилди, Мирзо Улуғбек номидаги 
оромгоҳ капитал таъмирланди. Китобдаги «Нурафшон» 
оромгоҳида катта қурилишлар бўлди. Балки, Федерация 
қошида «Болаларни дам олдириш департаменти» тузи-
либ, «Автомобилчи»га ўхшаш таъмирталаб оромгоҳларга 
ёрдам кўрсатиш, уларнинг қурилиш ва жиҳозлаш ишла-
рини молиялаштириш фурсати келгандир... 

Унда қишлоқ хўжалигида банд бўл-
ган ёки ушбу соҳага қизиқувчи хо-
тин-қизларнинг молиявий савод-

хонлигини ошириш, уларга ахборот ва 
молиявий ресурслардан фойдаланиш 
сир-асрорлари ҳақида маълумотлар бе-
риш кўзда тутилган. Шунга кўра, Тош-
кент, Жиззах, Самарқанд вилоятлари ва 
Қорақалпоғистонда семинар-тренинглар 
уюштириш режалаштирилган. Бу жара-
ёнда махсус сертификатга эга икки на-
фар тренер уч кун мобайнида қишлоқ 
хўжалиги соҳасида фаолият юритаётган 
ёки хусусий томорқасида ўз бизнесини 
бошлашни хоҳлаган 20 нафар хотин-қиз 
учун микробизнес бўйича амалий машғу-
лотлар ўтказади.

– Семинар иштирокчилари 
маркетинг  га оид билимлардан ташқари 
бозор динамикаси, рақобатни англаш, 
бухгалтерия ҳисоби ва назорат қилиш-
нинг асосий тамойилларини тушуниш, 
микро молия ташкилотлари билан ми-
жозлар ўртасидаги ҳамкорлик, кредитдан 

самарали фойдаланиш хусусида ҳам за-
рур маълумотларга эга бўлишади, – дей-
 ди ассоциация раиси Гулнора Маҳму-
дова. – Шунингдек, бўлажак фермерлар-
нинг молиявий билим ва кўникмаларини 
мустаҳкамлаш учун махсус тайёрланган 
симуляция- ўйинлар давомида тадбирко-

рона фикрлашга ўргатувчи тренинглар 
ҳам ташкил этилади. 

– Машғулотларда муваффақиятли қат-
нашганларга ташкилотчилар томонидан 
махсус сертификатлар берилади, –  дейди 
«German Sparkassenstiftung» халқаро 
ташкилотининг Ўзбекистондаги вакили 
Матиас Ванглер. – Келгусида улар имти-
ёзли кредитлар олиш, оилавий тадбир-
корликни бошлаш, мавжуд бизнесларини 
ривожлантириш имконига эга бўлишади. 
Ушбу лойиҳага икки давлатнинг дўстона 
муносабатлари асос қилиб олинган. Асо-
сий мақсад  Ўзбекистонда аёллар тадбир-
корлигига кўмаклашишдан иборатдир.

Комила БоЙМУРоДова,
«ISHONCH» 

Қашқадарё
вилояти

Фикр

Биз хизмат қилаётган тармоқдаги кўпгина 
давлат ташкилотлари ўз ўрнини нодавлат 
сектори корхоналарига бўшатиб беряпти. 
тармоқда янги корхоналар ташкил этиляпти, 
баъзилари тугатилмоқда ҳам.

Фарғона
вилояти

Бор бўл, оқибат!

манфаатдорлик
 кўлами кенгаймоқда

Тошкент
вилояти

тадбир

Янги лойиҳа

Қисқаси, 
бу жой сирдарё-
лик болалар учун ёзги таъ-
тилни соя-салқинда, мароқли ўт-
казиш учун жуда қулай эди. Аммо 
2019 йил оромгоҳ учун охирги 
мавсум бўлди. 

Ҳудуди 3 гектар майдонни эгал-
лаган оромгоҳда 4 та ётоқхона би-
носи, ошхона ва машғулотлар хо-
наси ҳамда ёзги томошагоҳ мавжуд 
эди. 

Оромгоҳ шу кунгача «Пах-
таобод» пахта тозалаш за-
води балансида бўлган. Завод 
«Sirdaryopaxtasanoat» ҳудудий ак-
циядорлик бирлашмасига қарашли 
бўлиб, бир неча йилдан бери 
«ёпилиш» арафасида ту-
рибди. Бу орада ҳисобда 
бўлган бинолар би-
рин-кетин сотувга 
қўйилди, оромгоҳ 
ҳам сотилиб 
кетди. 2021 йил 
14 октябрда 
биржа орқали 
« G u l i s t o n 
m a k r o 
b u i l d i n g » 
МЧЖ билан 
792 млн. 685 
минг 83 сўмга 
о л д и - с о т д и 
ш а р т н о м а с и 
имзоланган. 

Маълумки, Ва-
зирлар Маҳкама-
сининг 2021 йил 19 
майдаги Болаларнинг  
дам олишини ташкил этиш 
ва соғломлаштириш чора-тад-
бирларини ишлаб чиқиш, уларни 
амалга ошириш юзасидан  тизимли 
назорат ва мониторингни таъмин-
лаш бўйича Мувофиқлаштирувчи гу-
руҳ мажлиси Баённомасида болалар 
оромгоҳларининг сотилиши ва бо-
шқа ташкилотлар ихтиёрига ўтказиб 
юборилиши масалалари Ўзбекис-
тон касаба уюшмалари Федерация-
сининг вилоят кенгашлари ва маҳал-
лий давлат ҳокимияти органлари 
розилигисиз амалга оширилмас-
лиги белгилаб қўйилган. Ва ўша ҳуж-
жатда оромгоҳларни сотиш қатъиян 
тақиқланиши қайд этилган. Агар «Гу-

листон» 
оромгоҳи 

сотилган са-
нага эътибор бер-

сак, юқоридаги муҳим ҳужжатга бе-
писандлик қилинган. Чунки оромгоҳ 
Ўзбекистон касаба уюшмалари Фе-
дерацияси вилоят кенгашининг ро-
зилиги олинмасдан сотиб юборил-
ган. 

Вазирлар Маҳкамасининг жо-
рий йил 18 февралдаги Болалар-
нинг  дам олишини ташкил этиш ва 
соғломлаштириш чора-тадбирла-
рини ишлаб чиқиш, уларни амалга 
ошириш юзасидан  тизимли назорат 
ва мониторингни таъминлаш бўйича 
Мувофиқлаштирувчи гуруҳ мажлиси 

Баённомасида 25 майга қадар Зомин 
туманидаги «Гулистон» оромгоҳини 
иқтисодий жиҳатдан барқарор кор-
хона ёки ташкилотга инвестиция ки-
ритиш ҳамда замонавий типдаги 
оромгоҳга айлантириш шарти билан 
бериш, мавсум давомида фаолият 
кўрсатишини таъминлаш масала-
сини ҳал этиш топшириғи вилоят ҳо-
кимлигига юклатилган эди. Афсуски, 
ўтган фурсат давомида амалда ҳеч 
бир ҳаракат қилинмади. Оромгоҳни 
сотиб олган тадбиркор бўлса, унинг 
фаолиятини тиклаш режаси йўқ-
лигини маълум қилди. Қайси фао-

лият ту-
рини йўлга қўйишини 

сўраганимизда эса, жавоб бе-
ришни истамади. 

Ижодий гуруҳимиз билан 
оромгоҳнинг ҳозирги ҳолати билан 
танишиш мақсадида манзилда бўлдик. 
Оромгоҳнинг бир қисмига Фавқулодда 
вазиятлар вазирлигининг ҳудудий бў-
линмаси вақтинчалик жойлашган 
экан. Негадир куртак ёзган дарахтлар-
нинг шохлари «мўл-кўл» қилиб кесил-
ган. Ётоқхоналарнинг айримларидан 
каравотлар ҳовлига чиқариб ташлан-
ган. Атроф кимсасиз, хароба...  

Вилоят бўйича 7 ёшдан 14 ёшгача 
бўлган мактаб ўқувчилари сони сал-
кам 108 минг нафар. Ҳар йили ёзги 
мавсумда оромгоҳларга 5 минг на-
фар бола қамраб олинади, холос. 
Ушбу рақамларнинг ўзиёқ оромгоҳ 
фаолияти зудлик билан тикланиши 
заруратини англатади. 

Аслида, ҳаммаси ҳаммага маъ-
лум, аммо ҳаммаси ҳаммага мавҳум-
дек гўё. Нима ҳам дер эдик, ҳамма 
жонкуярлар жой-жойида бўлганида 
эди, ҳаммаси жой-жойида бўлар эди. 

Болалар бахтиёр болаликни туйи-
 ши керак. Зоминдек баҳаво маскан-
даги оромгоҳни болалардан тортиб 
олиш... 

Боланинг ҳақидан қўрқмай қўй-
дикми? 

қишлоқ аёллари 
учун тренинг

«тадбиркор аёл» Ўзбекистон ишбилармон аёллар ассоциацияси Гер-
маниянинг халқаро ҳамкорлик бўйича Жамғарма кассалари фонди 
билан биргаликда янги лойиҳани амалга оширишга киришди. 

Боймурод МЕЙЛИЕВ,
Транспорт, йўл ва капитал қурилиш, қурилиш

 индустрияси ходимлари касаба уюшмаси
Қашқадарё вилояти  кенгаши раиси

Сирдарё
вилояти

оғриқ тишлар...

БОЛаЛар 
ҲақИдаН қЎрқмаЙСИЗмИ?
Яқингача «Гулистон» оромгоҳи болаларнинг севимли дам олиш маскани эди. Зомин тума-
нида жойлашган бу оромгоҳнинг тўрт томонидан тоғлар кўриниб турар, ёнгинасидан Етти-
кечув сойи оқиб ўтар эди...

маШаққаТЛИ
мЕҲНаТ 
ЭГаЛарИ

энг яхши шароитларга муносиб

озода
МаМаДалиЕва,

«ISHONCH»

жаҳон чемпиони 
билан учрашув

тошкент тўқимачилик ва енгил саноат инсти-
тутида тадбиркорлик, бизнес ва хизмат кўр-
сатиш соҳалари ходимлари касаба уюшмаси 
тошкент шаҳар бирлашган қўмитаси ташаб-
буси билан шахматнинг рапид йўналиши 
 бўйича жаҳон чемпиони Нодирбек абдусатто-
ров иштирокида маънавий-маърифий тадбир 
ўтказилди.

Унда соҳа вакиллари, спорт ихлосмандлари ва ёшлар 
иштирок этди. 

Жамият камолотида муҳим омил ҳисобланади-
ган спортнинг энг муҳим турларидан бири шахмат тафак-
кур ва интеллектуал салоҳиятни бойитадиган восита экани 
алоҳида таъкидланган тадбирда жаҳон чемпиони бир 
пайтнинг ўзида ўн киши билан шахмат беллашувига ки-
ришди. Жараён қизиқарли кечиб, барчада катта таассурот 
қолдирди. 

Шоира ШаМсиЕва,
Тадбиркорлик, бизнес ва хизмат кўрсатиш

соҳалари ходимлари касаба уюшмаси 
Тошкент шаҳар бирлашган қўмитаси ходимаси

БоСМА НАШрЛАр эҳТИёжИ
Менда журналистикага ҳавас ҳам, кейинча-

лик эса журналист бўлишга иштиёқ ҳам айнан 
газета сабаб шаклланган. Мен ҳар тонгни «ти-
рик» газета ўқиб бошлашни одат қилганман. Бу 
– менинг эҳтиёжим!

Ва биламанки, бу фақат менгагина хос «қад-
рият» эмас, мендайлар бу атрофда ҳали кўп-
чиликни ташкил этади. Демак, эҳтиёж бор, у 
баъзилар жар солаётганларидек,  ҳали қуриб 
битгани  йўқ. Бу – бир!

Иккинчи муҳим асос шуки, матбуотдек са-
водли, шу билан бирга, ўз «сўзи»га жавоб бера 
оладиган ОАВ ҳозирча шаклланмади, деб ўй-
лайман. Бу мулоҳазани ўзини зиёли ҳисоблов-
чи аксарият дастаклаши аниқ. Чунки газетада 
ҳар қандай материал чоп этилишидан олдин 
росмана чиғириқдан ўтади. Ҳаққонийлиги 
текширилади, ижтимоий юки ҳисобга олина-
ди, савияси, даражаси таҳлил қилинади ва яна 
бундан кам бўлмаган жойи таҳрири пишити-
лади, энг муҳими,  имлоси тоза бўлади. Наза-
римда, бугун босма матбуотни айни жиҳатлар 
виртуал ОАВ воситаларидан фарқлаб туради.

Биласизми, бугун кунига ўзини овоза қилиш-
дан чарчамаётган пиарчиларнинг, ахборот хиз-
матлари мутасаддиларининг аксариятида  асо-
сий муаммолар ушбу зикр этилган жиҳатларда 
кўринаётир: матн тузиш, хатосиз ёзиш, фактлар-
ни тўғри жойлаштириш, ўзи ишлаб турган соҳа-
сига оид муаммони тўғри талқин қилишда...

Демак, жамиятнинг ишончли саводли асо-
сий тоифаларидан бирига айланди – матбу-
от журналистикаси! Инкор этиб бўлмайдиган 
факт!

Шундай экан... Бугун матбуотнинг тақдири-
га билиб-билмай фол очаётганларга айтар сўз-
ларимиз бисёр.

Соф жУрНАЛИСТИкА 
ҚАЙғУСИ

Одамни ижтимоий тармоқларда, турли дав-
раларда тобора фаоллашиб бораётган баъзи 
ёшларимизнинг ажабтовур фикрлари сергак-
лантиради. Улар орасида ҳар қандай мавзуга 
«эксперт»лик «салоҳияти»ни даъво қилувчи-
лар тобора кўпайиб бораётганини айтинг... 

 Биласиз, бирламчи ахборот асосий та-
саввурни шакллантиради. Баъзилар бирон 
воқеа ёки ҳодиса ҳақида фикр юритар экан, 
истиҳолага ҳам бориб ўтирмайди. Шунчаки, 
«бақир-чақир»га тўла ёки нафратга йўғрилган 
сўзлар билан ўша ҳолатга изоҳ беради, ўзи-
нинг ҳақиқатпарварлигини исботлаш учун ҳам 
«ур-ҳо-ур» усулини қўллайди, бу шов-шувлар-
га ўч бўлган оломоний фикр эгаларига роса 
ёқадиям, илк бор дуч келган одамда ҳаммаси 
ҳақиқатдек тасаввур уйғонади.

Аммо ижтимоий оламни «портлатиш» 
шавқи билан тўйинтирилган бундай хабар-
ларнинг қанчаси рост, қанчаси ёлғону, қанча-
си бир ёқлама бўлиб чиқаётганига энди-энди 
ажабланмай ҳам қўйдик. Баъзида эса бундай 
шов-шувлар замирида бирон-бир раҳбарнинг 
обрўсини тўкиш, одамларнинг шахсий муам-
моларини ошкор этиш 
йўли билан бадном қилиш 
каби чиркин мақсадлар-
ни англаб қолганингдан 
кейин одам ижтимоий 
тармоқнинг ҳамма гапига 
шубҳа билан қараб қолар 
ҳам экансан.

Яна ҳам кишини сер-
гак торттирадиган жиҳат 
шундаки, ижтимоий тар-
моқлардаги нафақат им-
ловий, балки барча жаб-
ҳалардаги саводсизлик 
масаласи, умуман, савод 
масаласининг нечанчи 
ўринга тушиб қолганини 
барчамиз кўриб турибмиз.

Тўғри, бу соф журналистика эмас. Аммо 
журналистиканинг қаттиқ нонини еб юрган 
минглаб ҳамкасбларимизни қийнаётгани, бу-
гун жамият айни шу ҳолатни «журналистика» 
дея қабул қилишга «ҳозирлик кўраётгани» дир.

 Ахир ҳар бир соҳа ўзига хос бир фан. Уни 
аввал ўқиш, ўрганиш, унинг маълум бир сирла-

рини билиш талабини ҳали ҳеч ким бекор 
қилмаган. Нега бу ҳақда жиммиз?

Наздимда, биз бўлажак журналист-
ларга, яъни олий ўқув юртлари та-

лабаларига қандай қилиб бўлса 
ҳам одамларнинг ишончи-

ни қозониш, эътиборига 
тушиш илми – пиар 

қилиш сирларидан 
аввалроқ ижод 

к ў н и к м а -
л а р и н и , 

адаби-
ё т -

дан, воқеа ва ҳодисаларни холисона ёзиш, 
воқеликка баҳо берганда танганинг икки томо-
нини ҳам ўрганиш каби талаблардан, шунингдек, 
ифода услубларидан моҳирона фойдаланишдан 
сабоқ берсак, адолатдан бўлса керакдир! Ўйлай-
манки, бу борада мен таъкидлаётган асл журна-
листика бош манба бўлиб хизмат қилади.

ИЛдИзгА БоЛТА
Энди ижтимоий тармоқларда пайдо бўлган 

босма нашрларнинг ашаддий «дўст»ларига эъ-
тибор беринг: уларнинг баъзилари «ўзимиз-
нинг болалар» – бир вақтлар матбуотда ишлаб 
кўрган, эплаб кетолмаган, иши юришмаган, 
сафдан чиқариб юборилганлар. Ҳа, «сопи» 
«ўзимиз»дан чиққан. Уларни биров танимай-
ди, «танимаслиги»ни «тан олмайди», деб айт-
сак, янаям тўғрироқ бўлади. Яқинда ана шу 

қавмга «мансуб» бир йи-
гит телевидениеда чиқиб 
ўта «ақлли» гапларни га-
пирди. Кейин унинг айни 
шу йўналишда илмий иш 
қилаётганини айтишди. 
Ажойиб! Ўша йигит илмий 
ишни қайси манба орқали 
ёзмоқда экан? Шу инсоф-
данми энди?

Асли бу фикрдошлар-
нинг асл мақсадлари нима 
ўзи? Эътиборга тушишми? 
Ахир бу обрў олиб кела-
диган гапми бу ожизлик-
нинг ўзгинаси эмасми, ҳа, 
ростдан ҳам, ўз оёғига ўзи 

болта кўтариб турган бефаҳм болани эсга со-
ладиган ожизлик.

 Мен бир газета бош муҳаррири сифатида 
нашрнинг мазмун-мундарижаси, дизайни, таҳ-
лил ва таҳрирдаги камчиликлар учун, қолавер-
са, жанрларнинг умуман йўқолиб кетаётгани, 
замон билан ҳамнафас форматлардан фойда-
ланилмаётгани борасидаги танқидингиз бўлса, 
тинглашга розиман, бу реал танқид.

Сиз аввал газеталарни ўқинг, уларни 
фарқланг, уларнинг қай биридир, ростдан ҳам 
умуман ёпилишга лойиқдир. Буни инкор этиб 
бўлмайди. Қай бирлари эса, жамиятга ма-
на-ман деган сайтингиздан кўра кўпроқ фой-
дали ишларни қиляпти. Шунинг учун ҳам сиз 
газетачиликка тош отишдан олдин ўрганинг 
ва айнан танқид қилинг, масала қўйинг, муам-
мони ечишнинг йўллари ҳақида айтинг, қабул 
қиламиз, муҳокама қилишдан қочмаймиз. Бу 
борада сиз қанча танқид қилсангиз, бу тўғри 
бўлади. Бу соҳанинг ривожланишига хизмат 
қилади. Ана ўша ҳақиқатдан ҳам ривожланиш 
эвазига, зора, биз ҳам оёққа туриб олармиз, га-
зеталарнинг электрон шакллари, янгича фор-

матлари пайдо бўлар, фикрлашимиз ўсар... 
Аммо, қани ўша дўстона, асосли 
танқид, журналистикага нисбатан 

ички жонкуярлик?
Биз жамиятни янгиламоқчи-
мизми, замонавий фикрли, 

уйғониш авлодини воя-
га етказмоқчимизми, 

унда маърифатни 
инкор этмаслиги-
миз лозим. Маъ-

рифатни ҳозирча 
кенг тарқатаётганлар-

дан бири матбуот, ҳа, 
айнан босма матбуотдир.

Биз, бугунги баъзи 
«қавм»лар тушунчаси би-

лан қаралса, бу курашнинг бо-
шида турганлар ҳақида ҳам ўз 

 фикримизга эгамиз. Шундай экан, 

бир-икки одамнинг манфаати, ожиз нафси эва-
зига жамият учун муҳим бўлган бутун бошли 
соҳанинг қурбон бўлиб кетишини тасаввурга 
ҳам, мантиққа ҳам сиғдириб бўлмайди.

Бунга уринишнинг ўзи бир ақлсизликдир. 

 ҳАҚИҚАТдАН 
ҚўрҚУВчИЛАр...

Биз жамиятни, ёшларни билиб туриб, атай 
газетадан, айтиш мумкин бўлса, энг катта маъ-
рифатдан узоқлаштирдик. «Маърифат» га-
зетасининг ўтган уч йиллик сонларини олиб 
бир варақлаб кўринг, мен уларни тайёрлашга 
кетган шунча кўз нури, изланишлар, ижод ма-
шаққатларини кўз олдимга келтирар эканман, 
мактаблардаги обунани йўқ қилганларнинг 
сиймосида маърифатнинг, маорифнинг энг 
ашаддий душманларини кўргандек бўламан. 
Бунда муболаға йўқ. Бугун ўша жимитдек жа-
моа – маърифатчилар қилган ишни ҳеч ким 
қилаётгани йўқ. Ўқитувчиларга адабиётни ҳам, 
фалсафани ҳам, ижод завқини ҳам, педагогик 
услубларни ҳам шу газетачалик бирон-бир му-
ассаса, вазирлик тушунтира олаётгани, ўргата-
ётгани, энг ёмони, бу ҳақда ўйлаётгани ҳам йўқ. 
Мана – фожеа қаерда?

 Бу битта газета. Бундай нашрлар озми? 
«Маҳалла» газетасини сўнгги йилларда «АиФ» 
билан солиштира бошлагандик. «Миллий тикла-
ниш»даги ўзига хос топилмалар, услубни кўз-кўз 
қилса арзийди. Бундай нашрлар етарли. Бор! 
Фақат буни кўра билиш, тан олиш, бу ижодий ва 
муҳими, тоза кучдан фойдаланиш, уни жамият 
равнақи йўлида сафарбар этиш йўқ! Муассислар-
нинг бу борадаги дунёқараши эса онгли инсонни 
узоқ ўйланишга мажбур қилади...

Босма нашрларга очиқдан-очиқ қарши 
чиқишларни кўриб, турли хаёлларга боряпмиз 
ҳам , рости... 

Фикрлаб кўрайлик. Битта таҳлилий мақола-
ни ёзиш учун журналист озмунча тер тўкмай-
ди. Жумладан, муаммони ўрганади, таҳлил қи-
лади, солиштиради, турли вариантларда ёзади, 
таҳрир қилади. Бунинг машаққатини залворли, 
таҳлилий мақола ёза оладиганлар билади!

Сиз муҳаррир сифатида уни эълон қила-
сиз ва кутасиз, ахир жиддий муаммони очиб 
ташладингиз, унда муаммо билан бирга, унинг 
ечимини ҳам кўрсатдингиз. Аммо... Қани энди 
унга бирон мутасадди бир қараб қўйса...

Ахир муаммо нима учун кўтарилди, биз 
очиқлик, деб нимага бонг уриб ётибмиз, хо-
лислик ва очиқликдан 
мақсад ўзи нима, дейди-
ган зот йўқ! Ваҳоланки, 
хорижий сайтлар бир 
неча бор «Ishonch» мате-
риалларини кўчириб бо-
сишганида реакция бўл-
ди, бўлганда – қандоқ! 

Бу нимани англатади?
Кўп нарсани англата-

ди!
Таассуфки, бугун жур-

налистларни тинглаш 
эффекти етишмаяпти, 
деб айтишга мажбурмиз. 
Бутун бошли вазирли-
клар биз кўриб турган 
муаммолар (аслида улар-
нинг муаммолари) бўй-
ича айтилаётган жўяли таклифларга жавоб 
беришга қодир эмаслар. Ҳа, айнан ҚодИр 
эМАСЛАр! Бундан бошқа сўзни айтолмайман. 
Мана, масалан, «Ishonch» газетаси ўтган тўрт 
йил давомида маориф соҳасидаги ўнлаб ўта 
долзарб муаммоларни кўтариб чиқди. Аммо 
қани энди уларнинг лоақал биронтасига одам 
қониқадиган жавоб берилган бўлса! Вазирлик 

 омманинг эътиборини керакли-кераксиз лой-
иҳалари билан чалғитди, лекин асл муаммолар 
муаммолигича қолди, улар борасида жўяли иш 
қилинмади. Ваҳоланки, таҳририят эълон қил-
ган мақолалар бирон ғарб матбуотида берил-
ганида эди, шубҳасиз, ўша мамлакат маорифи 
мутасаддилари жамоатчиликка изоҳ берган, бу 
борада кескин қарорлар қабул қилинган бўлар 
эди. Ғарб олийгоҳларида ўқиб келган зукколар 
нега бизда бу тажрибани қўлламайдилар, ажа-
бо! Ахир, бундан жамият, соҳа ютарди. Газета 
ҳам ўз вазифасини бажарган бўларди, жами-
ятда эса ўз-ўзидан газеталарнинг мухлислари 
кўпаярди, адолат тантана қиларди ва ҳоказо... 
Айнан мана шу – керакмас кимларгадир! 

Ёки! Ёки яна бир мисол, бутун бошли бешта 
марказий газетада эълон қилинган «Ҳақиқатга 
тик боқинг, жаноб!» деб номланган мақолани 
Маҳалла ва оилани қўллаб-қувватлаш вазири 
жавобсиз қолдиришини қандай изоҳлаш мум-
кин? Шу энди очиқликми? Президент матбуот-
да эмас, ҳатто ижтимоий тармоқда соҳага таал-
луқли бирор луқма бўлса, жавоб берасан, 
деб топшириқ бериб турибди, бутун 
бошли бешта матбуот органи 
эълон қилган эътирозлар 
жавобсиз қолди. Шу-
лардан кейин яна 
очиқлик индекси-
да кўтарилишни ку-
тишга ҳақлимизми?

Мана шууунча гапдан 
кейин матбуот кимларга 
халақит қилмоқда, газета-
ларнинг тезроқ кунпаякун бў-
лишини кимлар кўпроқ хоҳла-
моқда, деган саволга жавоб ҳам 
келади-да, ўз-ўзидан! 

Жавоб шундай: матбуот керак эмас, 
деб бонг ураётганлар ҳАҚИҚАТдАН 
ҚўрҚУВчИЛАрдИр!

АХБороТ ИккИЛАМчИ, 
ТАҳЛИЛ МУҳИМ

«Билағон» биродарларимизнинг кўпчили-
гида битта аргумент бор: матбуот тезкорликда 
орқада қолмоқда. Яъниким, бугун бўлиб ўтган 
воқеа ҳақида орадан уч кун ўтиб берилган 
хабар кимга керак? Жон бордек бу мулоҳаза-
ларда, тўғрими? Лекин эътироз бор. Мана, му-
шоҳада қилайлик.

 Аввало, информация, яъни биз ахборот 
деб айтадиган товарнинг 
тезкори бор ва умуман ке-
раги ҳамда нокераги ҳам 
бор. Ҳар қандай оммавий 
ахборот воситасининг қий-
мати унда берилаётган ах-
боротларнинг истеъмолчи-
га кераклиги, муҳимлиги ва 
тезкорлиги билан ўлчанади. 
Интернет пайдо бўлиши ба-
робарида тезкор ахборот 
тушунчасига ёндашув ўз-
гарди. 

Аввало, бугун телеграмм 
каналлари орқали ҳар қан-
дай рост ва ёлғон (тўғри-
си шундай) хабар яшин 
тезлигида тарқалмоқда. 
 Кейин ёлғон жойлари олиб 

ташлан япти, тузатиляпти ва ҳоказо. Қолавер-
са, сиз йигирмата телеграмм каналига аъзо 
бўлсангиз, битта тўғрилиги исботланмаган ха-
барни, яъни ўша «тезкор ахборот»ни йигир-
ма марта ўқишингизга тўғри келяпти. Шундай 
эмасми? 

 Шарт шундай экан, аввало бундай «тез-
корлик» кимга ва нимага керак? Қолаверса, бу 

қарашда тезкор ахборот беришда нафақат га-
зета, телевидение ҳам орқада қолаётган бўлиб 
чиқяпти. Чунки Ўзбекистон телеканалларини 
қўятуринг, ҳатто Россиянинг ишонган ахбо-
рот менежери ҳисобланган НТВ ҳам тонгдаги 
воқеликни кечга бориб эфирга узатади. Бугун 
нафақат бир ҳафтада бир чиқадиган газеталар, 
балки кунига 24 соат эфир берадиган ўнлаб те-
леканаллар, радиоканаллар ҳам ҳатто оддий 
ахборот бермаётган экан, унда нега, олайлик 
телевидение ҳақида бу эътироз кўтарилма-
япти? 

Бори шу! Бу имкониятлар чегараланганлик 
ҳолатида матбуот аналитикага, яъни таҳлилга 
ўтди, ҳисоб. Америкада ҳам, Японияда ҳам шу!

Хабарингиз борми, маърифатли жами-
ятларда газеталарга обуна тезкор равишда 
кўпаймоқда. Япония, Жанубий Корея, Туркия 
каби мамлакатларда газеталарга оммавий қай-
тиш бошланди. Бунинг замирида нима туриб-
ди? 

Менинг ишончим комилки, бу жамиятнинг 
маърифатлилик даражаси билан боғлиқ ҳолат. 
Бунда давлатнинг ҳам катта ҳиссаси бор, бу 
шубҳасиз. Демак, газеталарга жаноза ўқишни 
тўхтатиб туришга тўғри келади.

Дунёнинг ривожланган давлатларида-
ги матбуотга қайтиш, яъни матбуот эҳтиёжи 
нимани англатишини мушоҳада этайлик. На-
заримда, бу айни маърифат ва вазминликка 
эҳтиёж билан боғлиқ.

ЯНгИЛАНИШ фУрСАТИ
Очиқ айтганда, мен касбдошларимнинг 

кўр-кўрона газеталар ўлмайди, деб шовқин 
солишларига ҳам қўшила олмайман. Газета-
лар, худди бошқа ташкилотлар, тадбиркорлик 
субъектлари қатори фаолиятини тўхтатади, қа-
чонки, моли ўтмаса, бу маҳсулотларга эҳтиёж 
мутлақо йўқолса... Виждонан айтганда, маса-
лани айни шу жиҳатига қараб қўйилса, бу ҳам 
адолатдан бўлар эди.

Газеталаримиз сони янада камайиши мум-
кин. Яшириб нима қиламиз, уларнинг кўп-
чилиги ўқилмайди. Ўқийдиган қийматга эга 
эмас. Бугунги кун истеъмолчисининг талаб 
ва таклифлари ўрганилмай чиқарилмоқда. 
Одамларни нималар қизиқтираяпти, деган 
саволга жавоб йўқ. Чунки... буюртмачининг 
ўзи маърифатдан узоқ. Газетага, таҳририят-
ларга айни улар яратаётган маҳсулот нуқтаи 
назаридан эътирозлар билдириб бориш, 
уларни жонлантиришга мотивация шакллан-
маган, аниқроғи, бундай ёндашувлар бугун 
умуман йўқ.

Биз газеталаримизнинг дизайни, қиёфаси 
ҳақида, журналистиканинг ранг-баранг жанр -
лари имкониятларидан фойдаланишни ти-
зимли таҳлил қилиш ва йўлга қўйиш борасида 
ишламаяпмиз. Ҳозирга келиб бармоқ би-
лан санарли қолган устозлар билан 
маҳорат дарсларини етарли да-
ражада ўтказиб, ҳақиқий 
журналистиканинг 
сир-синоати, ке-
рак бўлса, бу 
ф а н -

н и н г тил -
с и м - л а р и 
ҳ а қ и д а б и л и ш н и 
истамаяп- миз. Мана шу 
каби муаммо- ларни ҳал этишни ўй-
лашимиз керак. Назаримда, бугун ўзбек 
журналистикасида, унинг ҳар бир тармоғи, йўна-
лишида бу жуда катта муаммо бўлиб турибди.

оБУНА, о, БУ – НА?
Эҳҳҳ, бу ҳақда гапиргим келмаяпти...
Обуна ҳақида жуда кўп гапирдик. Унга қар-

ши бутун бошли арбоблар ишлашди. Барака 
топишсин! Лекин аслида бу матбуотнинг бош 
оғриғи эмас.

Моҳиятан, мажбурий обуна – бизнесдир! 
Унинг жуда катта фойдаси матбуотга ва мат-
буотчига, аниқроғи, журналистга айтарли етиб 
келмаган. Ҳозир ҳам баъзида ҳокимликлар 
рўйхат асосида эскича усул билан қилаётган 
обуна кампаниясининг замирида, ўлсин агар, 
газеталарни ривожлантириш мақсади тургани-
га ишонмайман. Шу боис бу борада ҳам бироз 
жиддийроқ бўлайлик, журналист ҳамиша ҳам 
емаган сомсасига пул тўлайвермасин! 

Матбуотга кўп нарса керак эмас, сиз унга қу-
лоқ солинг, унинг қонуний талабига жавоб бе-
ринг, унинг ўз вазифасини сидқидилдан бажари-
шига монелик қилманг. Шунда у ўзини ўзи боқа-
ди ҳам, ривожланади ҳам, жамият тараққиётига  
катта хизмат қилади ҳам.

газета
нега  керак?

БИз жАМИЯТНИ ЯН-
гИЛАМоҚчИМИзМИ, 
зАМоНАВИЙ фИкрЛИ, 
УЙғоНИШ АВЛодИНИ 
ВоЯгА ЕТкАзМоҚчИМИз-
МИ, УНдА МАърИфАТНИ 
ИНкор эТМАСЛИгИМИз 
ЛозИМ. МАърИфАТНИ 
ҳозИрчА кЕНг ТАрҚА-
ТАёТгАНЛАрдАН БИрИ 
МАТБУоТ, ҳА, АЙНАН 
БоСМА МАТБУоТдИр.

МАТБУоТгА кўп НАрСА 
кЕрАк эМАС, СИз УНгА 
ҚУЛоҚ СоЛИНг, УНИНг 
ҚоНУНИЙ ТАЛАБИгА 
жАВоБ БЕрИНг, УНИНг 
ўз ВАзИфАСИНИ СИдҚИ-
дИЛдАН БАжАрИШИгА 
МоНЕЛИк ҚИЛМАНг. 
ШУНдА У ўзИНИ ўзИ 
БоҚАдИ ҳАМ, рИВожЛА-
НАдИ ҳАМ, жАМИЯТ 
ТАрАҚҚИёТИгА  кАТТА 
ХИзМАТ ҚИЛАдИ ҳАМ.

Ҳусан эРМатов,
«Ishonch»

Ҳудудлардаги мухбирлар:
Қорақалпоғистон
Республикаси – (+998-99) 889-90-22

андижон вилояти – (+998-99) 889-90-23

Бухоро вилояти – (+998-91) 406-43-24

Жиззах вилояти – (+998-99) 889-90-34

Наманган вилояти – (+998-99) 889-98-02

Навоий вилояти – (+998-99) 889-90-28

тошкент  вилояти — (+998-93) 573-77-14

самарқанд вилояти – (+998-99) 889-90-26

сирдарё вилояти – (+998-99) 889-98-55

сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

Қашқадарё вилояти – (+998-99) 889-90-27

Бўлимлар:
Касаба уюшмалари ҳаёти – 

(71) 256-64-69
Ҳуқуқ ва халқаро ҳаёт – 

(71) 256-52-89
Миллий-маънавий 

қадриятлар ва спорт – 
(71) 256-82-79 

Хатлар ва мухбирлар 
билан ишлаш – 
(71) 256-85-43 

Маркетинг ва обуна – 
(71) 256-87-73

«Ishonch»дан олинган 
маълумотларда манба сифатида 
газета номи кўрсатилиши шарт. 
Муаллифлар фикри таҳририят 

нуқтаи назаридан  
фарқланиши мумкин.

Mанзилимиз:
100165, Тошкент шаҳри,

бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба, 
 пайшанба ва шанба кунлари чиқади. 

Газета «Ishonch»нинг компьютер
 марказида терилди ва саҳифаланди.

«O‘zbekistonғ нашриёт-матбаа ижодий 
уйи босмахонасида чоп этилди.

Корхона манзили:
алишер навоий кўчаси 30-уй.

Газета офсет усулида,
A-2 форматида босилди. 

Ҳажми 2 босма табоқ. 
буюртма  V- 5122

34351  нусхада босилди.
нашр кўрсаткичи: 133

1  2  3  4  5  6

таҳририят ҳисобрақами:
 2021 0000 0004 3052 7001,

 ATИб «Ipoteka bank» 
Яшнобод филиали,
банк коди: 00959, 
СТИр: 201133889, 

OKЭД: 58130

www.ishonch.uz 
сайти орқали Ўзбекистон 

Республикаси президентининг 
фармон ва қарорлари,
 энг сўнгги янгиликлар, 

таҳлилий, танқидий
 мақолалар, хабарларнинг

тўлиқ матни 
билан танишишингиз

 мумкин.

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари 
таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира ҒОЙИБНАЗАРОВА, 

Анвар ҚУЛМУРОДОВ

Бош муҳаррир
Ҳусан ЭрМаТОВ

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб – «Ishonch-Доверие»)

босишга топшириш вақти – 19:00
Топширилди – 19:10

Баҳоси келишилган нархда

Навбатчи муҳаррир:
а. Ҳайдаров

Мусаҳҳиҳ:
Д. Худойберганова

саҳифаловчи:
Ҳ. абдужалилов

MУассис:

КЎЗГУ: вақт олтиндан қиммат Барчаси бир зумда амалга ошади

Гапни чўзмасдан мақсадга кўча-
миз. Яқинда хизмат юзасидан бир 
шахснинг маълумотнома ҳужжа-
тига назар солдик. Унинг лавозими 
номини ўқиб, ҳайратга тушдик:

«Ўзбекистон Республикаси Президенти 
Администрацияси ҳузуридаги Ахборот ва 
оммавий коммуникациялар агентлигининг 
Алишер Навоий номидаги Ўзбекистон Мил-
лий кутубхонаси тасарруфидаги Тошкент 
шаҳар «Bilim» ахборот-кутубхона маркази 
Электрон ресурслардан фойдаланиш ва 
ўқув заллари хизматининг Умумий ўқув зал-
лари сектори Ахборот-кутубхона техноло-
гиялари бўйича мутахассиси».

Ҳа, айнан шундай, ошиқ-ками йўқ.
Бизда ходимнинг нима иш қилиши унинг 

лавозими номида акс этиши керак, деган 
тушунча бор. Аммо номни қанча узайтир-
майлик, вазифа эгаси бажарадиган барча 
ишларни тўла ифодалаб беролмайди ва бу 
ишлар шу ходимнинг лавозим йўриқнома-
сида туради-ку?!.

Вазифанинг катта-кичиги бўлмайди. Ташки-
лотда қоровулдан тортиб раҳбаргача, ҳамма-
нинг ўрни, қадр-қиммати, тегишли вазифаси 
бор. Ҳар бирисиз иш тўхтаб қолиши мумкин. 
Худди занжир ҳалқасидек. Аммо бирор ташки-
лотда касбдошлари қатори ишлаб келаётган хо-
димнинг лавозими номини айтиши, ҳар турли 
ҳужжатларга ёзишида келиб чиқадиган ноқу-
лайлик кимга керак? Наҳот шуни икки-уч сўз 
орқали бошқа вазифалардан ажратиш имкони 
бўлмаса? Бунча серсўзликдан қочишнинг йўли 
йўқми? Бундай антиқа, эслаб қолиб, осонгина 
айтиб бўлмайдиган номлар озмунча дейсизми? 
Лоақал, шу ходимнинг ўзи лавозими номини 
тўлиқ айта оладими? Балки, ёдлаши керакдир. 
Аммо уни қулай бир-икки сўз билан алмашти-
риб, ўрнига бирорта шеър ёдласа яхши эмасми?

 Масалан, лавозимининг номи юқори-
даги каби жуда узун бўлган инсон бу номни 
бир кунда бир марта айтса ва ёзса, ўртача 
ҳисобда, қанча вақтни исроф қилиши мум-
кин эканини бир ўйлаб кўрайлик. Айни ҳо-
латда қисқартмалар иш беради, деган ху-
лоса ҳам тўғри эмас. Чунки қисқартмалар-

нинг ҳам ўта ноқулай кўринишлари бор. 
Аслида улар талаффуз қулайлиги учун пайдо 
бўлган. «ЎзМУ», «Ўзмевахолдинг» каби кў-
плаб ўринли қисқартмалар бор. Аммо яна 
шундайлари борки, уларни хос давра киши-
лари ҳам асло ишлатмайди. Чунончи, яқин 
вақтгача ўқитувчиларнинг малака ошириш 
институти бундай юритилар эди: «Абдулла 
Авлоний номидаги халқ таълими ти-
зими раҳбар ва мутахассис ходимларини 
қайта тайёрлаш ва уларнинг малакасини 
ошириш институти». Бу сўзлар бинонинг 
олд қисмига ёзиб ҳам  қўйилган. 

Яқинда ушбу муассасанинг номи ва иш 
тартиби ўзгаргани маълум қилинди. Аммо 
ҳали ҳам у қадар ихчам ва қулай эмас. 

2017 йилдан бошлаб республикамизда 
ижод мактаблари очилди. Шу қадар хурсанд-
чилик бўлди бу янгилик ижод аҳли орасида. 
Ўша йилларда мактаблар халқ таълими вазир-
лиги тасарруфида эди. Аввалига уларни «Аб-
дулла Орипов номидаги она тили ва адабиёт 
фанини чуқурлаштириб ўқитишга ихтисос-
лаштирилган мактаб-интернат» деб атай бош-
ладик. Билгичларнинг айтишича, ундан бо-
шқача айтишга ҳуқуқий асосимиз йўқ экан. 
Қайта-қайта таклифлар бердик. Ҳатто «но-
мидаги» сўзини ҳам олиб, «Абдулла Орипов 
ижод мактаби» деб аташни таклиф қилдик. 
Шу вақтда Президент таълим муассасалари 

агентлиги очилдию, истагимиз амалга ошди. 
Аммо вақт ўтиб, (у вақтда уларнинг номи ҳам 
жуда узун – «Президент, ижод ва ихтисос-
лаштирилган мактабларни ривожлантириш 
агентлиги» эди), яна мактабларни қандай 
аташнинг ҳуқуқий асослари пеш қилинади-
ган бўлди. Ном аввалгидан ҳам узайди. «Ва-
зирлар Маҳкамаси ҳузуридаги Президент, 
ижод ва ихтисослаштирилган мактабларни 
ривожлантириш агентлигига қарашли Ҳамид 
Олимжон ва Зулфияхоним номидаги ижод 
мактаби». Ана энди яқиндан бери «Прези-
дент таълим муассасалари агентлигига қа-
рашли Ҳамид Олимжон ва Зулфия номидаги 
ижод мактаби» деб аталадиган бўлди. Бирор 
ҳужжат ёзилса, бошида, албатта, шунча сўз 
келиши шарт. 

Ўзи ким учун ва нега таъкидлаймиз?  Ма-
салан, шу мактаблар билан ишловчи агентлик-
нинг Вазирлар Маҳкамаси ҳузурида эканини 
кимга ҳар лаҳза таъкидлаб эслатиш керак? Ёки 
мактабнинг шу агентликка қарашли эканини 
бот-бот такрорламаса, асло бўлмайдими? 

Бу исрофгарчиликка чек қўйиш керак. 
Мактабларнинг, оддийгина қилиб, «Ибро-
йим Юсупов ижод мактаби» деб аталиши 
етарли.

Умуман, бошқа ташкилотларни, улар 
кимнинг қошида, кимнинг ҳузурида, кимга 

қаратилган бўлмасин, таъкидлаш шарт 
эмас. Шунда қанча сўзлар қисқариб, қанча 
вақт тежалади. 

Жумладан, 
Ўзбекистон Республикаси Президенти 

Администрацияси ҳузуридаги Ахборот ва 
оммавий коммуникациялар агентлигининг 
Алишер Навоий номидаги Ўзбекистон Мил-
лий кутубхонаси тасарруфидаги Тошкент 
шаҳар «Bilim» ахборот-кутубхона маркази 
Электрон ресурслардан фойдаланиш ва 
ўқув заллари хизматининг Умумий ўқув зал-
лари сектори Ахборот-кутубхона техно-
логиялари бўйича мутахассиси,

эмас, ахборот-кутубхона технология-
лари мутахассиси. 

Секторларга эса, масалан, рақам қўйиш 
етарли. Бу номлар фақат ичкарида керак, 
ташқаридагиларга эмас. Шундоқ ҳам ку-
тубхонадан фойдаланувчилар ҳамма хо-
димларни «кутубхоначи» деб билади ва шу 
етарли.

Айтмоқчи бўлган қисқа гапимиз шу, узун-
дан-узоқ номларни айтишу ёзиш билан 
умримизни беҳуда ўтказмайлик. Вақтимиз 
олтинга тенг. Қиладиган ишларимиз эса жуда 
кўп.

Маъмура ЗоҲиДова,
Ўзбекистон Ёзувчилар уюшмаси аъзоси

ФУРСАТ ҒАНИМАТДИР...
ёхуд узундан-узоқ атамаларга эҳтиёж борми? 

Хизматлар лицензияланган.

РЕКлаМа

Ўзбекистон Журна лист лари 
ижодий уюш маси, уюшманинг 
Тошкент шаҳар кенгаши ҳамда 
«Ishonch» ва «Ishonch-Доверие» 
газеталари таҳририяти жамоа-
лари «Оила ва табиат» газетаси 
бош муҳаррири Ҳусниддин 
Бердиевга раф иқаси

Умидахон БЕрдИЕВАнинг
вафоти муносабати би лан ҳам-
дардлик бил диради.

«Ishonch» ҳамда  «Қиш  лоқ 
ҳаёти» газеталари таҳ  ририяти 
жамоалари жур налист Раимқул 
Суяровга ўғли

ИБроҳИМжоНнинг
бевақт вафоти муносабати бил ан 
таъзия изҳор этади.

 эълонлар
«Ҳамкор суғурта» АЖ-

нинг XS 0083732, 0092103; 
HSL 0020200-0020224; HSU 
0002476-0002485, 0003640, 
0003643-0003645, 0003647-
0003650, 0003653-0003669, 
0003671-0003674, 0003676-
0003679, 0003681-0003686, 
0003688, 0003690-0003692, 
0003696-0003722,  0003724-
0003727, 0003729-00037560, 
0003881-0003886, 0003888, 
0003897-0003900-сонли жами 
144 дона суғурта полислари 
йўқолгани сабабли бекор қи-
линади ва ушбу полис доира-
сида юзага келадиган суғурта 
даъволари бўйича Ком пания 
мажбурият олиб бормайди.

 Янгийўл шаҳридаги 4-умумий 
ўрта таълим мактаби томонидан 
2021 йил Йўлдошева Нозима 
Шарафитдин қизи номига бе-
рилган UM №1037391-рақамли 
шаҳодатнома йўқолгани сабабли 
бекор қилинади.

Мулоҳаза учун мавзу


